
ᐅᔭᕋᓐᓂᐊᖅᑏᑦ ᐅᕙᓂ Melville Peninsula ᓄᓇᖓᓂ   
 
ᐅᑯᐊ Stornoway Diamond Corporation-ᑯᑦ ᐱᓕᕆᐊᕆᑦᓯᐊᖅᓱᒍ ᐅᔭᕋᒃᓴᖅᓯᐅᖃᑦᑕᕐᒪᑕ ᐊᑑᑎᔪᒃᓴᖅᑕᓕᖕᓂᒃ 
ᑮᓇᐅᔾᔭᒃᓴᐅᑎᒃᓴᖅᑕᓕᖕᓂᒃ ᑲᓇᖕᓇᖓᓂ ᑲᓇᑕᐅᑉ. ᐊᕐᕌᒍᐃᑦ ᐊᑑᑎᑎᓪᓗᒋᑦ 2004-ᒥ, 2005-ᒥ, 2006-ᒥ, 2007-
ᒥᓗ ᐊᐅᓚᑦᓯᖃᑦᑕᔪᒐᑦᑕ ᕿᓂᖅᓱᑕ ᐊᑑᑎᔪᒃᓴᖅᑕᓕᖕᓂᒃ ᒪᑐᒪ ᓄᓇᖓᓂ Melville Peninsula-ᒥ ᐊᒻᒪᓗ 
ᐅᒃᐱᕈᓱᒃᑲᑦᑕ ᑕᒫᓂ ᐱᑕᖃᑐᐃᓐᓇᕆᐊᖃᒻᒪᑦ ᐊᖏᓈᖅᓯᒪᔪᓂᒃ ᐅᔭᖃᓂᒃ.  ᑲᑉᐸᓂᖁᑎᕗᑦ ᕿᓂᖅᑐᑦ 
ᐱᓕᕆᖃᑎᖃᖃᑦᑕᕈᒪᓪᓗᑎᒃ ᓄᓇᓕᖕᓂᒃ, ᓄᓇᓖᑦ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ, ᓄᓇᕗᑦ ᒐᕙᒪᒃᑯᖏᓐᓂᒃ, 
ᑲᓇᑕᐅᓪᓗ ᒐᕙᒪᒃᑯᖏᓐᓂᒃ ᑕᒪᕐᒥᒃ ᐊᑑᑎᓂᖃᓐᓂᐊᕐᒪᑕ ᑕᒪᒃᑯᓄᖓᖓᔪᓂᒃ ᐱᒐᔭᕐᒪᑕ ᕿᓂᖅᑕᓂᒃ 
ᐊᑑᑎᔪᒃᓴᖅᑕᓖᑦ ᓇᓂᔭᐅᒃᐸᑕ ᓱᕐᕋᒃᑕᐅᑦᑕᐃᓕᓗᑎᒃ ᑕᒫᓂ ᐆᒪᔪᑦ, ᐃᓄᖏᑦ ᐊᒻᒪᓗ ᓄᓇ. 
 
ᐱᔾᔪᑎᒋᓪᓗᒋᑦ ᐊᐅᓚᑦᓯᖃᑦᑕᕋᑦᑕ ᑕᒫᓂ ᓄᓇᒥ ᐊᑐᖅᓱᑕ ᐱᔪᓐᓇᕈᒻᒥᒃ ᓚᐃᓴᒥᒃ ᑲᔪᓯᒍᑎᒃᓴᑎᓐᓂᒃ 
ᖃᐅᔨᓴᑲᓐᓂᕐᓂᐊᕋᑦᑕ ᐱᑕᖃᑐᐃᓐᓇᕆᐊᓕᖕᓂᒃ ᑕᒫᓂ ᐊᑑᑎᔪᒃᓴᖅᑕᓕᖕᓂᒃ Melville Peninsula ᓄᓇᖓᓂ. ᑕᒫᓂ 
ᐱᓕᕆᐊᖑᓛᖅᑐᑦ ᒪᑯᓄᖓᖓᔪᓂᒃ ᐃᓚᓖᑦ ᓄᓇᖑᐊᓕᕆᓗᑕ, ᐅᔭᕿᕆᓗᑕ ᐊᒻᒪᓗ ᖃᐅᔨᓴᕐᓗᑕ ᓄᓇᔭᓂᒃ, ᓄᓇᒥᒃ 
ᖃᐅᔨᓴᕐᓗᑕ ᖃᓄᑎᒋ ᓇᓕᒧᖕᓂᖓᓂᒃ, ᐅᔭᕋᓐᓂᒃ ᖃᐅᔨᓴᖃᑦᑕᕐᓗᑕ, ᒥᑭᓈᖅᓯᒪᔪᓂᒡᓗ ᖄᖅᑎᑦᓯᖃᑦᑕᕐᓗᑕ 
ᐅᔭᖃᓂᒃ, ᐃᑰᑕᖃᑦᑕᕐᓗᑕ, ᑕᒪᒃᑯᐊ ᑕᒪᕐᒥᒃ ᐊᒃᐸᓯᖕᓂᖃᓐᓂᐊᖅᑐᑦ ᐊᒃᑐᖅᑕᐅᓂᖏᑦ ᓄᓇᐅ ᐊᕙᑖᓂ. 
 
ᐱᓕᕆᔨᐅᓂᐊᖅᑐᑦ ᐅᔭᕋᒃᓴᖅᓯᐅᖅᑎᕗᑦ ᐊᓯᓂ ᓄᓇᖃᑲᐃᓐᓇᕐᓗᑎᒃ ᒥᒃᓴᐅᓴᒃᑐᒥᒃ ᐅᖓᓯᖕᓂᖓ 50 ᑲᓚᒦᑕᐃᑦ 
ᐅᐊᓕᓂᐊᓂ ᐃᒡᓗᓕᐅᑉ, ᐊᒻᒪᓗ ᐱᑕᖃᓐᓂᐊᖅᑐᖅ ᐊᓯᓂ ᑕᒪᕐᒥᒃ ᐱᔭᐅᓂᐊᖅᑐᑦ ᓄᓇᓕᒋᔭᕐᒨᖃᑦᑕᓂᐊᖅᑐᑦ 
ᖁᓕᒥᒎᓕᒃᑯᑦ, ᐊᒻᒪᓗ ᖃᖓᑕᔫᕋᓛᒃᑯᑦ ᐃᓴᕈᓕᖕᒧᑦ ᐃᒡᓗᓕᖕᒥᖔᖅᑐᓂᒃ (ᐃᓱᒫᓗᒋᔭᖃᕝᕖᑦ ᓴᕿᖅᑕᐅᓚᐅᖅᓯᒪᔪᑦ 
ᓄᓇᓕᖕᓂᒃ ᐅᑭᐅᖅᑕᖅᑐᒥᒃ ᒪᑯᓂᖓ ᐱᔾᔪᑎᓖᑦ ᖃᖓᑕᔫᑦ ᖃᓄᑎᒋ ᖁᓚᐅᓕᕋᐃᒍᑎᒃ ᐊᒻᒪᓗ ᐆᒪᔪᑦ 
ᐃᒃᐱᒋᑦᓯᐊᕐᓗᒋᑦ). ᐊᓯᓂ ᐋᕿᒃᓯᒪᔭᑦ ᐱᓕᕆᕖᑦ ᓯᓂᒃᑕᖅᕕᖓᑦ ᓈᒻᒪᒃᑐᖅ ᐃᒫᒃ ᐊᑯᕐᖓᓐᓂ ᐃᓄᖃᕈᓐᓇᖅᑐᒥᒃ 15 
ᐊᒻᒪᓗ 35-ᓂᒃ, ᐱᓕᕆᖃᑕᐅᔪᓂᒃ ᑲᑐᔾᔨᖃᑕᐅᔪᑦ ᐃᒡᓗᓕᖕᒦᓂᐊᖅᑐᑦ. 
 
ᕿᓂᖅᑎᓄᑦ ᐊᐅᓚᑕᐅᓂᐊᖅᑐᑦ ᐅᕗᖓᖓᔪᑦ ᐊᖅᕕᐊᓂ ᐱᓕᕆᐊᒃᓴᓕᕆᓂᕐᒧᑦ ᐱᒋᐊᕋᔭᖅᑐᑦ ᕿᑎᖓᓂ March 
ᐊᒻᒪᓗ ᓄᖑᐊᓄᓄᑦ October, ᑭᓯᐊᓂᓛᒃ ᒪᓕᒃᑕᐅᓂᐊᕐᒥᔪᖅ ᓯᓚᐅᑉ ᖃᓄᐃᓐᓂᖓ. 
 
ᐅᑯᐊ Stornoway Diamond Corporation-ᑯᑦ ᐊᒻᒪᓗ ᐱᓕᕆᖃᑎᒋᔭᖏᑦ ᐊᐅᓚᑦᓯᓂᐊᕐᒪᑕ ᐊᖏᓈᖅᓯᒪᔪᓂᒃ 
ᓇᒥᑐᐃᓐᓇᖅ ᐱᓕᕆᐊᓂ ᓄᓇᕗᑦᒥ ᐊᒻᒪᓗ ᓄᓇᑦᓯᐊᕐᒥ. ᐃᓕᑕᖅᓯᔪᒍᑦ ᖃᓄᑎᒋ ᑕᒪᒃᑯᓄᖓᖓᔪᓂᒃ ᐱᔾᔪᑎᓖᑦ 
ᐱᑐᐃᓐᓇᐅᖏᒻᒪᑕ ᕿᓂᕐᓂᖅ ᐊᑑᑎᔪᒃᓴᖅᑕᓕᖕᓂᒃ ᐱᑕᓕᖕᓂᒃ ᐊᒻᒪᓗ ᕿᓂᓕᕋᐃᒐᑦᑕ ᐊᑑᑎᕙᒃᑕᕗᑦ ᐱᓕᕆᐊᑦ 
ᐊᐅᓚᑕᐅᑦᓯᐊᖃᑦᑕᕆᐊᖃᒻᒪᑕ ᐃᓄᓯᕐᓅᖓᔪᑦ ᐊᒻᒪᓗ ᐊᕙᑖᓂᒃ ᓄᓇᓕᕆᔪᑦ ᐊᐅᓚᑦᓯᓯᐊᖃᑦᑕᕆᐊᖃᒻᒪᑕ 
ᓈᒻᒪᒃᑐᓂᒃ. ᖁᔭᓐᓇᒦᒃ ᓯᕗᕐᖓᒍᑦ ᐊᒻᒪᓗ ᓂᕆᐅᖕᓂᖃᑦᓯᐊᖅᑐᒍᑦ ᐱᓕᕆᖃᑎᒋᓂᐊᕋᑦᓯ. 
 


